
1. 
Опис на состојбите во областа и дефинирање на проблемот
1.1 Опис на состојбите 
Органското производство е севкупен систем на управување со фарми и производство на храна кој комбинира најдобри практики во однос на животната средина и климатските акции, високо ниво на биодиверзитет, зачувување на природните ресурси и примена на високи стандарди за благосостојбата на животните и високи стандарди за производство во согласност со побарувачката на сè поголемиот број на потрошувачи за производи произведени со користење на природни супстанции и процеси.
Органското производство на тој начин игра двојна улога во општеството, каде што, од една страна, обезбедува специфичен пазар што одговара на побарувачката на потрошувачите за органски производи, а од друга страна, обезбедува јавно достапни стоки што придонесуваат кон заштитата на животната средина и добросостојбата на животните, како и кон руралниот развој.

Република Северна Македонија има поволни агро-еколошки услови за развој на органското земјоделско производство. Особено силна страна за организирање на органско растително производство е постоењето на поволни агро-еколошки услови во одделни региони од државата со многугодишна традиција за одгледување на одредени видови на земјоделски култури. Со искористувањето  на поволните климатски и почвени услови, незагадени природни ливади и пасишта  и практикувањето на традиционално земјоделско производство кое е  многу блиско на органското производство за видовите: овци, кози и говеда постои голем потенцијал за равој на органското сточарство производство. 
                           Законот за органско земјоделско производство („Службен весник на Република Македонија“ бр. 146/09, 53/11, 149/15, 39/16 и 132/16 и „Службен весник на Република Северна Македонија“ бр. 150/21) генерално е усогласен со одредбите на Регулативата на Советот на ЕУ бр. 834/2007 и Регулативата на Комисијата бр. 889/2008 која  се применува од 01.01.2010 година. 





Со Законот за органско земјоделско производство беа донесени сите  подзаконски акти коишто ја регулираат  областа на производство, преработката, означувањето на органските производи, овластување и сертификација, како и системите за контрола. Голем дел од подзаконските акти се преземени од листите содржани во Регулативата на Комисијата бр. 889/2008 и тоа: листа на ѓубрива и средства за подобрување на својствата на почвата, листа на средства за заштита на растенијата, листа на состојки коишто не биле произведени според принципите на органското производство, листа на средства за чистење и дезинфекција, листата на крмни суровини, листата на додатоци во добиточната храна и други материи коишто се користат во исхраната на животните, листата на производи и супстанции които се користат во процесот на производство на органски преработена храна.                          Согласно законот и подзаконските акти  кои се произлезени од истиот е уредено производството, подготовката, преработката, доработката, складирањето, транспортот, дистрибуцијата, рекламирањето, продажбата, означувањето и контролата на органските производи кај кои се користени методите за органско производство.
1.2
Причини за проблемите кои се предмет на разгледување
Со цел исполнување на обврските кои произлегуваат од процесот на пристапување во ЕУ произлезена е потребата од подготвување на нов Закон за органско земјоделско производство  кој ќе биде усогласен со новата ЕУ регулатива 2018/848 на Европскиот Парламент и на Советот од 30 мај 2018 година за органско производство и обележување на органски производи и  Регулатива за спроведување на комисијата (ЕУ) 2021/1165 од 15 јули 2021 година, одобрување на одредени производи и супстанции за употреба во органско производство и утврдување на нивната листа.
Имајќи ги предвид целите на политиката на Европската  Унија за органско производство, утврдената законска рамка за спроведување на таа политика има за цел осигурување на лојална конкуренција и соодветно функционирање на внатрешниот пазар за органски производи, одржување и оправдување на довербата на потрошувачите во производите кои се етикетирани како органски и обезбедување услови според коишто политиката може да напредува во согласност со развојот на производството и пазарот.
Националниот пропис е со висок степен на усогласеност. Деталните  правила за производство во однос на растително производство, сточарско производство и производство на аквакултура, вклучувајќи и правила за собирање диви растенија и алги, и во однос на производството на преработена храна и храна за животни, како и на вино и квасец кои се користат како храна или храна за животни, за да се осигури усогласување и почитување на целите и начелата на органското производство, ќе бидат транспонирани со донесување подзаконски акти кои се предвидени во предлог – законот.
2. 
Цели на предлог регулативата
Предложениот Нацрт Закон за органско земјоделско производство директно има за цел: 

 (а)
придонес кон заштита на животната средина и климата;

(б)
 одржување на долгорочната  плодност на почвите;

(в) 
придонес кон високо ниво на биолошка разновидност;

(г) 
значителен придонес кон здрава животна средина;

(д) 
придонес кон високо ниво  на стандарди за благосостојба на животните и, особено, во задоволување на специфичните потреби на однесување на животните специфични за конкретните видови животни;

(ѓ) 
поттикнување на кратки дистрибутивни канали и локално производство;




(е)
 поттикнување на зачувувањето на ретки и автохтони раси на животни на кои им се заканува опасност од изумирање;
(ж)
придонес кон развојот на снабдувањето на растителен генетски материјал прилагоден на посебните потреби и цели на органскотоземјоделство;

(з)
 придонес кон високо ниво на биодиверзитет, особено со користење на разновиден растителен генетски материјал, како што е органски хетероген материјали и сорти соодветни за органско производство;

(ѕ)
 
поттикнување развој на органски селекциони активности со цел придонес кон поволните економски перспективи во органскиот сектор.

3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“   значи да не се донесе предложениот закон, што не е прифатлива опција, бидејќи со нејзино одбирање нема да има усогласување со одредби од ЕУ регулатива 2018/848 на Европскиот Парламент и на Советот од 30 мај 2018 година за органско производство и обележување на органски производи и  Регулатива за спроведување на комисијата (ЕУ) 2021/1165 од 15 јули 2021 година, одобрување на одредени производи и супстанции за употреба во органско производство и утврдување на нивната листа, односно нема да се постигне усогласување со заедничката земјоделска политика, во делот на органското производство како   политиката за квалитет на земјоделските производи, за да се осигури  дека земјоделците добиваат објективен приход за почитување на правилата за органско производство.
3.2
Опис на можните решенија (опции) за решавање на проблемот 
Со новиот Законот за органско земјоделско производство се обезбедува основа за одржлив развој на органското производство и неговите позитивни влијанија врз животната средина, притоа осигурувајќи ефективно функционирање на внатрешниот пазар на органски производи и лојална конкуренција, на тој начин помагајќи им на земјоделците да остварат објективен приход, осигурувајќи ја довербата кај потрошувачите, заштитувајќи ги интересите на потрошувачите и поттикнувајќи кратки дистрибутивни канали и локално производство. Тие цели треба да се постигнат преку усогласеност со општите и конкретните начела и општите и деталните правила за производство кои се применливи врз органското производство.                                                             






         Со новиот Законот за органско земјоделско производство  правилата за производство ќе бидат поедноставени и дополнително усогласени преку укинување на исклучоците и отстапувањата, како и олеснување на сертификацијата за малите земјоделци, благодарение на новиот систем за групно сертифицирање. Со новиот систем на групна сертификација ќе се намалат трошоците за инспекција и за сертификација и поврзаните административни оптоварувања, кое претпоставува  поконкурентен  пласман на пазарот и обезбедување на  еднакви конкурентни услови со субјектите  во други земји.    
Со новиот Законот за органско земјоделско производство ќе се зајакне  системот за вршење на стручна контрола благодарение на построгите мерки на претпазливост и пошироките проверки засновани на следливост на производот  и ризик по целиот синџир на снабдување. Производителите во трети земји ќе мора да ги следат истите правила како производителите во ЕУ. Олесенување на  прометот  со органски производи или производ во преод  на Република Северна Македонија и Европската Унија.
Со донесување на новиот закон се очекува подобрување на правната рамка преку појасни, попрецизни и поедноставни одредби, како што е воведување на каталог на мерки кои треба да се преземат во случаите кога  постои сомневање или во кои е утврдена неусогласеност.
 Проценка на влијанијата на регулативата
Можни позитивни и негативни влијанија од секоја од опциите:

4.1. Економски влијанија 
Со новиот Законот за органско земјоделско производство се овозможува правна рамка за соодветно транспонирање на Европското законодавство, со негова имплементација ќе се овозможи заедничо уредување на пазарот на  органски производи, односно пласирање на пазар на  органски производи согласно европските барањата на ЕУ.

4.2
Фискални влијанија 
Со Законот за органско земјоделско производство не се предвидуваат нови фискални импликации, односно не се потребни дополнителни финансиски средства за негово спроведување. 
4.3
Социјални влијанија
Со давањето   можност на  субјектите  да не поседуваат сертификат за  спакуваните  органски  производи  кои директно  ги  продаваат на крајниот портрошувач или корисник  се овозможува   извор на приход за субјектите кои ќе се занимаваат со органско  земјоделско производство и во руралните области претпоставува  потенцијал за  развој на руралниот туризам  во Република Северна Македонија.
4.4
Влијанија врз животната средина
Органското производство е систем којшто придонесува за интегрирање на барањата за заштита на животната средина во заедничката земјоделската политика и промовира одржливо земјоделско производство.

Органското растително производство вклучува употреба на производствени техники кои го спречуваат или го доведуваат до минимум загадувањето на животната средина.
 Со имплементација на Законот за органско земјоделско производство ќе се подобрат условите за заштита на животната средина, стандардите за здравјето и добросостојбата на животните во производството на органски производи и производи во преод.

4.5
Административни влијанија и трошоци 
   а) трошоци за спроведување 
Не се потребни дополнителни трошоци за спроведување на законот. 
б) трошоци за почитување на регулативата 
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување 
 Предлог текстот на новиот Законот за органско земјоделско производство го изработи работна група формирана од министерот со решение број 32-2856/1 од 03. 3. 2021 год., во која беа вклучени претставници од: Министерството за земјоделство, шумарство и водостопанство, Федерација на фармери на органски производители, Комора на органски производители – КОП, Здружение Кластер на органски парнери - КОП Скопје, УКИМ - Факултет за земјоделски науки и храна – Скопје, УГД- Замјоделски факултет – Штип, УКИМ – Земјоделски Институт, Универзитет во Тетово - Факултет за Прехрамбена Технологија и Исхрана,  Државниот Инспекторат за земјоделство и  Агенцијата за храна и ветеринарство.
Процесот на подготовка со експертска поддршка беше подржан  од страна на  ПРОЕКТ ИМЕ,(Increasing Market Employability Proggrame), SWG  for RRD и Nordic support for progress of North Macedonia.

За одредена проблематика при изработката на текстот на законот беа консултирани и претставници од контролните/сертификациски тела.
Од одржаните работни средби произлегоа конкретни предлози и забелешки во врска со предлог Законот за органско земјоделско производство,  кои беа земени во предвид и вградени во истиот. 
5.2
Преглед на добиените и вградените мислења
/
5.3
Мислењата кои не биле земени предвид и зошто
/
6. 
Заклучоци и препорачано решение   
6.1
Споредбен преглед на позитивните и негативните влијанија на можните решенија (опции) 
Да се донесе предлог Законот за органско земјоделско производство правилата за производство ќе бидат поедноставени и дополнително усогласени преку укинување на исклучоците и отстапувањата, како и олеснување на сертификацијата за малите земјоделци, благодарение на новиот систем за групно сертифицирање. Со новиот систем на групна сертификација ќе се намалат трошоците за инспекција и за сертификација и поврзаните административни оптоварувања, кое претпоставува  поконкурентен  пласман на пазарот и обезбедување на  еднакви конкурентни услови со субјектите  во други земји.    Со новиот Законот за органско земјоделско производство ќе се зајакне  системот за вршење на стручна контрола благодарение на построгите мерки на претпазливост и пошироките проверки засновани на следливост на производот  и ризик по целиот синџир на снабдување. Производителите во трети земји ќе мора да ги следат истите правила како производителите во ЕУ. Олесенување на  прометот  со органски производи или производ во преод  на Република Северна Македонија и Европската Унија.
Со донесување на новиот закон се очекува подобрување на правната рамка преку појасни, попрецизни и поедноставни одредби, како што е воведување на каталог на мерки кои треба да се преземат во случаите кога  постои сомневање или во кои е утврдена неусогласеност.
Во случај да не се усвои предлог Законот за органско земјоделско производство нема да има усогласување и имплементација со одредби од ЕУ регулатива 2018/848 на Европскиот Парламент и на Советот од 30 мај 2018 година за органско производство и обележување на органски производи и  Регулатива за спроведување на комисијата (ЕУ) 2021/1165 од 15 јули 2021 година, одобрување на одредени производи и супстанции за употреба во органско производство и утврдување на нивната листа.
6.2
Ризици во спроведувањето и примената на секое од можните решенија (опции)

Доколку не се донесе Законот за органско земјоделско производство нема да може да се воспостави заедничката европска политика во органското производство, односно без транспозиција не  ќе може да  се овозможи заедничо уредување на пазарот на  органски производи, односно пласман  на  органски производи согласно европските барањата на ЕУ.

Ризик може да претставува и не зајакнување  на системот за вршење на стручна контрола преку воведувањето наа  построгите мерки на претпазливост и пошироките проверки засновани на следливост на производот  и ризик по целиот синџир на снабдување. Производителите во трети земји ќе можат  да ги следат истите правила како производителите во ЕУ. 
   6.3
Препорачано решение со образложение 
Се препорачува донесување на  Законот за органско земјоделско производство со кој ќе се осигура имплементација на регулативите (ЕУ) бр. 2018/848 и (ЕУ)  бр. 2021/1165) на Европскиот парламент и на советот на ЕУ.
Со донесување на новиот Законот за органско земјоделско производство  се овозможува правна рамка за соодветно транспонирање на Европското законодавство, со негова имплементација ќе се овозможи заедничо уредување на пазарот на  органски производи, односно пласирање на пазар на  органски производи согласно европските барањата на ЕУ.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области.

Со одредбите од новиот Законот за органско земјоделско производство  се наметнува потреба од менување на постоечките подзаконски акти  кои ќе бидат донесени  и/или отповикани според новиот закон. 
7.2
Потребни подзаконски акти и рок за нивно донесување
Со донесувањето на Законот за органско земјоделско производство  се предвидува и донесување на подзаконски акти во рок од 12 месеци по донесување на законот истите да  се усвојат.
Подзаконски акти кои ќе произлезат од предметниот закон се:
1.Правилник за дополнителните правила и постапки за поделба на земјоделското стопанствo во единици за органско производство, за производство во преод и за неорганско производство (член 11 став 11)

2. Правилник за правилата за преод, документацијата која е потребно да се достави со цел ретроактивно признавање на периодот на преод како и постапката за ретроактивно признавање на периодот на преод (член 12 став 7)

3. Правилник за дополнителните правила за органско растително производство, вклучително и посебни отстапувања правила за управување со земјиштето и одржување на плодноста на почвата, контрола на штетници и плевел, чистење и дезинфекција, задолжително водење евиденција и подготовка на производи како и детални правила за одредени растенија и растителни производи како што е методот на собирање диви видови во нивните природни живеалишта или правила за производство на печурки (член 14 став 9)

4. Правилник за  начинот на собирање на самоникнати растенија(член 15 став 2)

5. Правилник за  дополнителни правила за производство на репродуктивен материјал во органско производство, одобрение за употреба на растителен репродуктивен материјал од периодот во преод  и растителен репродуктивен материјал од производство што не потекнува од органско производство, како и условите и правилата за употреба и  ставање во промет на растителен репродуктивен материјал од органски хетероген материјал (член 17 став 13)

    6. Правилник за  дополнителните правила за органско сточарско производство утврдени во овој член, густината на популацијата и минималните површини за отворени и затворени простори, како и дополнителните правила во преод на производна единица вклучително и животни, потекло на животните, исхраната, здравствената заштита, објектите за одгледување на животните и сточарските практики, благосостојбата на животните, подготовка на непреработените производи, како и дополнителните  општи правила за поедини видови и категории на животни (член 18 став 3)

7. Правилник за  поблиските правила за постапувања во пчеларството (член 24 став 8)

8. Правилник за посебните/дополнителните правила за органско одгледување на алги и животни од аквакултура утврдени во овој член, како и посебните/дополнителните правила за период во преод за производна единица во аквакултура вклучително и животни од аквакултура, подготовка  на непреработени производи, дополнителни правила за поедини видови и категории на животни, потекло на животните од аквакултура, исхраната, здравствената заштита, сместувањето и одгледувачките пракси и благосостојбата на животните (член 25 став 3)

9. Правилник за посебните правила за производство на органска преработена храна како и употребата на одредени производи и супстанци при преработка на храната (член 32 став 6)

10. Правилник за дополнителните правила за производство на преработена органска храна за животни, како и употребата на одредени производи и супстанци во преработката на храна за животни (член 33 став 5)

11. Правилник за дополнителните правила за производство на органски вина, односно органски производи од грозје и вино кои се однесуваат на енолошките постапки, процесите, употребата на одредени производи и супстанци, односно енолошки средства и начин на обработка кои се дозволени во производството на органско вино, односно органски производи од грозје и вино (член 34 став 4)

12. Правилник за дополнителните правила кои се однесуваат на производство на квасец и употреба на одредени производи и супстанци/состојки во производството на квасец (член 35 став 4)

13. Правилник за дополнителните правила за производство, периодот на преод , начинот на обработка, праксата, дозволените производи и суспстанци за производи (член 36)

14. Правилник за критериумите за одредување на ситуации кои се карактеризираат како катастрофални околности/вонредни (климатски, географски, структурни потешкотии и елементарни непогоди), како и правилата и постапките за одобрување на одредени исклучоци од правилата за производство, правилата за следење и надзор како и за  поднесување извештаи (член 37 став 1)

15. Правилник за дополнителните услови и начин на транспорт, прием, пакување, како и складирање на органските производи, храната за животни и живи животни (член 38 став 4)

16. Правилник за одредените   производи и супстанции за употреба во органско производство (член 39 став 1)

17. Правилник за одобрените производи и супстанци за употреба во производството на преработена органска храна и квасци кои се употребуваат како храна или храна за животни, при што овие производи и супстанци се ставаат на  рестриктивните   листи (член 39 став 2)

18. Правилник за правилата во врска со одобрувањето или повлекувањето на одобрувањето на производите и супстанците кои може да се користат во органското производство, а особено во производството на преработена органска храна, како и  на дополнителните критериуми за повлекување на таквите одобрувања  или изменување  на дополнителните критериуми (член 39 став 6)

19. Правилник за содржината и начинот на одржување на Регистарот на базата на  податоци за репродуктивниот материјал(член 41 став 6)

20. Правилник за правилата за постапување на субјектите како и потребната релевантна документација која субјектот треба да ја достави; како и пропорционалните и соодветните мерки кои субјектот треба да ги донесе и ревидира за да се идентификуваат и избегнат ризиците од загадување (член 43 став 3)

21.Правилник за правилата со кои се одредува методологијата која треба да ја примени контролното/сертификациско тело за откривање и оценување на присуство на производи и супстанци кои не се одобрени во согласност со овој Закон и прописите донесени врз основа на истиот (член 44 став 6)

22. Правилник за дополнителните правила за означување на производот (член 45 став 8)

 23. Правилник за дополнителните  правила за означување  на производи и супстанции кои секористат во растителното производство  (член 46 став 2)

24. Правилник за дополнителните правила за означување, изгледот на ознаката, како и правилата за нивно користење, истакнување, големината, изгледот, составот, доделувањето на контролни броеви на контролните тела, како и условите за декларирање, означување, претставување, пакување, промет, употреба и рекламирање на производите  (член 47 став 4)

25. Правилник за формата, содржината и бојата на националното лого за органски производ (член 48 став 6)

26. Правилник за образецот за пријавата и постапките кои се применуваат при известувањето од страна на контролните/сертификациски тела за субјектите кои се влучени во органското производство и обврските за ажурирање на содржината на известувањето при било каква релевантна промена и информациите кои ги содржи списокот  на субјети, како и барањата за евиденција која ја водат субјектите и група  субјекти производ (член 49 став 7)

27. Правилник за формата и содржината на сертификатот, како и начинот и постапката за негово издавање(член 50 став 8)

28. Правилник за одговорностите на одделните членови на групата субјекти,критериумите за утврдување на географската близина на членовите на групата, како што е споделувањето на објекти или локации, воспоставувањето  и функционирањето  на системот за внатрешни контрола, вклучувајќи ги обемот, содржината и зачестеноста на контролите што треба да се вршат  како и критериумите за идентификување на недостатоците во воспоставувањето или функционирањето на системот за внатрешни контроли (член 51 став 3)

29. Правилник за составот  и големината  на група субјекти,документите и системите за водење на евиденција, системот за внатрешна следливост и список на субјекти,размената  на информации помеѓу групата субјекти и контролните /сертификациски тела (член 51 став 4)

30. Правилник за дополнителни услови за доделување  на стручни  контроли  и задачи поврзани со други стручни  активности на контролните/сертификациски тела, повлекување или суспендирање на доделените задачи (член 53 став 10)

31. Правилник за дополнителните услови за доделување  на овластување за вршење на стручна контрола на контролните/сертификациски тела,  повлекување или суспендирање на овластувањето  и други дополнителни правила(член 53 став 11)

32. Правилник за дополнителни правила за минималниот процент од сите стручни контроли на субјектите или група субјекти кои се вршат без претходно известување, минималниот процент на дополнителни контроли и минималниот број на земени мостри(член 54 став 8)

33. Правилник за дополнителни правила за условите за стручните контроли кои се вршат за да се обезбеди следливост во сите фази на производство, подготовка и дистрибуција, како и усогласеност со овој закон, а кои се однесуваат на: проверка на евиденцијата во стручните документи, контрола на специфични категории на субјекти, периодот во кој треба да се вршат предвидените контроли, вклучително и физичките контроли на лице место, како и посебните простори  и  област  во која тие треба да се извршат (член 54 став 9)

34. Правилник за евиденцијата за докажување на усогласеност со овој Закон, изјавите и другите информации кои се потребни за стручна контрола и релевантните практични мерки за осигурување(член 55 став 4)

35. Правилник за дополнителни правила за активностите и постапките за спроведување на дополнителната обврска на контролно/сертификациско тело (член 56 став 7)

36. Правилник за дополнителни правила особено постапките и видовите на  информации кои  треба да се достават до Министерството постапките што треба да се користат како и одредени рокови кои  треба да се почитуват(член 57 став 7)

37. Правилник за дополнителни барања и други обврски за минималните барања за програмите за обука(член 58 став 2)

38. Правилник за потребната документација за барање за овластување на контролно/сертификациско тело(член 59 став 3)

39. Правилник за  формата и содржината на барањето, како и потребната документација за исполнетост на условите, содржината и начинот на водење на евиденцијата за добивање и одземање на решение за вршење на стручна контрола во органското земјоделско производство (член 60 став 10)

40. Правилник за уедначените  постапки за случаите каде контролното/сертификациското тело  треба да преземе  мерки во врска со случаите во коишто постои сомнеж  или е утврдена неусогласеност (член 62 став 4)

41. Правилник за информациите кои треба да се достават како  и постапките со кои информации треба да се обезбедат(член 64 став 9)

42. Правилник за условите кои се однесуваат на увоз на органски производи потребните документи за сертификација на увезени органски производи, нивната проверка, улогата на Министерството и контролните/сертфикациски  тела, обезбедувањето на следливоста и усогласеноста на увезените производи наменети за пазарот како органски или производи во преод (член 67 став 10)

43.  Правилник за дополнителни  правила за извоз на органски производи и податоци за извоз(член 68 став 3)

,,Листата на ѓубриња и средства за подобрување на својствата на  почвата“  (член 16)
,,Листа на активни супстанции содржани во фитофармацевтски производи “ објавени согласно со Анексот 1 од Регулативата 1165/2021 донесена од страна на  Комисијата на Европската заедница;

,,Листа на ѓубриња, подобрувачи на својствата на почвата и хранливи материи“објавени согласно со Анексот 2 од Регулативата 1165/2021 донесена од страна на  Комисијата на Европската заедница; 
,,Листа на одобрени производи и супстанции  за употреба како храна за животни или за производство на храна за животни “објавени согласно со Анексот 3 од Регулативата 1165/2021 донесена од страна на  Комисијата на Европската заедница; 
,,Листа на средства  за чистење и дезинфекција“  објавени согласно со Анексот 4 од Регулативата 1165/2021 донесена од страна на  Комисијата на Европската заедница; 
,,Листа на одобрени производи и супстанции за употреба во производството на преработена органска храна и квасец што се употребуват како храна или храна за животни“ објавени согласно со Анексот 5 (Дел А, Дел Б и Дел В) од Регулативата 1165/2021 донесена од страна на  Комисијата на Европската заедница; 
,,Листа на одобрени  производи и супстанции за производство и конзервација на органски производи од винова лоза од винскиот сектор“ објавени согласно со Анексот 5 (Дел Г) од Регулативата 1165/2021 донесена од страна на  Комисијата на Европската заедница; 

,,Листа на производи и супстанции одобрени за употреба во органско производство во одредени области на трети земји “  во согласност со член 45(2) од Регулативата (ЕУ) 2018/848.
7.3
Органи на државната управа, државни органи и други органи надлежни за  спроведување 
Надлежен орган за спроведување на Законот за органско земјоделско производство  е Министерството за земјоделство, шумарство и водостопанство. Инспекцискиот надзор над спроведување на одредбите од овој закон и прописите донесени врз основа на овој закон ќе ги врши Државниот инспекторат за земјоделство преку државните инспектори за земјоделство,  а за дел од одредбите Агенцијата за храна и ветеринарство преку ветеринарските инспектори, а за контрола на увозот царинската служба.

7.4
Активности за обезбедување на ефикасно спроведување на предлогот на закон 
За спроведување на законот ќе се спроведат советувања и консултации со заинтересирани страни, како и други соодветни активности заради обезбедување на ефикасно имплементирање на законот.  
8.
Следење и евалуација

8.1 
Начин на следење на спроведувањето 
Надлежен орган за спроведување на одредбите од Законот за органско земјоделско производство  е Министерството за земјоделство, шумарство и водостопанство. 

Спроведувањето на законот и ефектите од истиот ќе се врши континуирано од страна на релевантните сектори и одделенија во Министерството за земјоделство, шумарство и водостопанство како и преку остварување на средби, контакти и интервјуа со засегнатите страни и јавноста.

8.2
Евалуација на ефектите од предлогот на закон и рокови 
Евалуација на ефектите ќе се врши една до две години по денот на влегување во сила на законот во рамките на надлежниот сектор од Министерството за земјоделство, шумарство и водостопанство. 
Евалуацијата на ефектите ќе се врши преку собирање и анализа на податоци за:
- бројот на сертифицирани органски површини  во органското производство;

- бројот на регистрирани субјекти во органското производство;

-  следење и анализирање на состојбите во органското производство;

- и други работи кои се предмет на уредување на овој закон.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

